
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;



 

4 

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

To‘ychiyeva Dilnoza Ikrom qizi 

ICHKI SAVDO QO‘QON XONLIGI IQTISODIY TARAQQIYOTINING MUHIM  

Kazakov Olim Sabirovich 

FOYDALANISH  ..................................................................................................................................................  85-89

Annotatsiya. Mazkur maqolada inson huquqlarini xalqaro organlarda himoya qilish mexanizmlari tushunchasi, 
ularning asosiy xususiyatlari, tasniflanishi, xususan BMT tarkibida tashkil etilgan inson huquqlari boʻyicha 
yordamchi organlar, inson huquqlari boʻyicha shartnomaviy organlarning faoliyat tartibi, asosiy yoʻnalishlari, 
individual shikoyatlarni topshirish tartibi yoritilgan. Tashkil etilgan va faoliyat olib borayotgan xalqaro 
mexanizmlarning oʻzaro faoliyati qiyosiy jihatdan tahlil etilgan. 

Kalit soʻzlar: inson huquqlari, xalqaro himoya mexanizmi, xalqaro nazorat organlari, individual shikoyatlar, 
xalqaro shartnomaviy organlar. 

DOI: https://doi.org/10.47390/SPR1342V5I2Y2025N69  

Kirish. Dunyo hamjamiyati umuminsoniy qadriyatlarga, jumladan, erkinlik, tenglik, 

birdamlik, bagʻrikenglik, insonning barcha huquqlarini hurmat qilish va davlatlarning umumiy 

masʼuliyatiga sodiqligini bir necha bor tasdiqladilar. Birlashgan Millatlar Tashkiloti inson 

huquqlari asoslari va standartlarini mustahkamlash boʻyicha fundamental yordam koʻrsatish 

boʻyicha saʼy-harakatlarni amalga oshirmoqda. Ushbu chora-tadbirlar natijasida inson 

huquqlari boʻyicha xalqaro organlar tizimi shakllandi va faol rivojlanmoqda. Ularning asosiy 

vazifasi inson huquqlari va erkinliklarini xalqaro darajada, xalqaro shartnomalar asosida 

himoya qilishdir. 

Inson huquqlarini himoya qilish sohasidagi fundamental tamoyillarni amalga oshirish 

uchun ularni xalqaro shartnomalarda aniqlashtirishni talab etdi. Bu esa oʻz navbatida xalqaro 

standartlarning shakllantirdi. Biroq standartlarning ishlab chiqilishi bilan ularni oʻz oʻzidan ijro 

etilishi yoki amalda tatbiq etilishiga olib kelmadi. Ushbu holat natijasida xalqaro hamjamiyat 

tomonidan xalqaro shartnomalar va ularda belgilangan normalarning samarali tatbiq etilishini 

taʼminlashni asosiy vazifa sifatida belgilagan xalqaro nazorat organlarini tashkil etildi. 

Tadqiqotchilar Sveshnikova L.N., Xramova O.E. fikriga koʻra, inson huquqlari boʻyicha 

xalqaro nazorat – bu xalqaro huquqning normalari va umumeʼtirof etilgan tamoyillariga 

muvofiq va vakolatli xalqaro tashkilot yoki xalqaro shartnoma tomonidan belgilangan mandat 

doirasida amalga oshiriladigan, inson huquqlari toʻgʻrisidagi shartnomani amalga oshirish 

toʻgʻrisida maʼlumot toʻplash va tahlil qilish, inson huquqlari tamoyillari va normalari, ularning 

bajarilish darajasini baholaydigan va buzilishlarni bartaraf etishga, inson huquqlari va asosiy 

erkinliklariga yaxshiroq hurmatni taʼminlashga, kelajakda yuzaga kelishi mumkin boʻlgan 

buzilishlarning oldini olishga qaratilgan tavsiyalarni berishni oʻz ichiga olgan faoliyat 

hisoblanadi [1]. 

Inson huquqlarini himoya qilishning xalqaro mexanizmlari deganda xalqaro huquq 

normalariga muvofiq tashkil etilgan, asosiy maqsadi inson huquqlarini himoya qilishdan iborat 

boʻlgan xalqaro tashkiliy tuzilmalar (qoʻmitalar, ishchi guruhlar, maxsus maʼruzachilar) 

tushuniladi. Shuningdek, huquq va erkinliklarni himoya qilish shakllari va bunday 

mexanizmlarning oʻzaro taʼsiri masalalarini taqdim etish nuqtai nazaridan xalqaro mexanizm 

tushunchalari va xalqaro protseduralar oʻrtasidagi farqni ajratish kerak. 

Muhokama va natijalar. Inson huquqlari tizimining asta-sekin globallashuvi BMT 

doirasida inson huquqlarini himoya qilishning universal tizimi yaratilishiga olib keldi. Bugungi 

kunda universal tashkilot homiyligida xalqaro standartlarni ishlab chiqish va qabul qilingan 

hujjatlarga rioya etilishini xalqaro nazorat qilish bilan shugʻullanuvchi organlarning keng 

tarmoqlangan tizimi faoliyat yuritmoqda. Taʼkidlash joizki, mazkur tizim doirasida murakkab 

organlar tarmogʻi ishlaydi. Bu tarmoqqa Tashkilotning bosh organlari, konvension 

(shartnomaviy) organlar, shuningdek, mamlakatlar va mavzular boʻyicha taqsimlangan maxsus 

maʼruzachilar, ishchi guruhlar va qoʻmitalar kiradi [2]. 

BMT Bosh Assambleyasining eng muhim vazifasi vakillik funksiyalarini bajarishdir. Shu 

maʼnoda, Bosh Assambleyaga dolzarb kun tartibini, jumladan inson huquqlarini himoya qilish 

sohasidagi masalalarni shakllantirish masʼuliyati yuklatilgan. Bunda, inson huquqlari 

sohasidagi yangi meʼyor va standartlarni koʻrib chiqish hamda tasdiqlash boʻyicha muhim 

vakolatlarni qayd etib oʻtish lozim. Bu vazifalar uning tarkibidagi qator yordamchi tuzilmalar, 

xususan, inson huquqlari buzilishining alohida masalalari yuzasidan ekspertlik faoliyatini olib 

boruvchi, huquqni himoya qilish tizimini yangilash va isloh etishga qaratilgan mavzuli 

tadqiqotlarni boshlovchi hamda rezolyutsiyalar tayyorlaydigan bir qator yordamchi organlar 

orqali amalga oshiriladi [11].  

BMT Nizomidagi “erga omnes” majburiyatlariga binoan, davlatlar Tashkilot bilan 

hamkorlikda va mustaqil ravishda harakat qilishlari shart. Mazkur qoidalar jahon 

hamjamiyatining fikri va irodasini ifodalaydi hamda “yumshoq huquq” manbalari sifatida 

xizmat qiladi [1]. Bularning barchasi BMT Bosh Assambleyasi inson huquqlarini himoya qilish 

sohasida hal qiluvchi organ ekanligidan dalolat beradi.  

Fuqarolik va siyosiy huquqlar toʻgʻrisidagi xalqaro pakt hamda 1976-yilgi Protokolga 

binoan Inson huquqlari boʻyicha qoʻmita taʼsis etildi. Qoʻmitaga biron-bir ishtirokchi davlatning 

boshqa ishtirokchi davlat tomonidan Pakt qoidalari buzilganligi toʻgʻrisidagi xabarlarini koʻrib 

chiqish vakolati berilgan (bunda davlatning bunday ishlar boʻyicha Qoʻmita vakolatini tan olish 

huquqi nazarda tutiladi). 1976-yilgi Protokol bilan kiritilgan muhim qoʻshimcha sifatida 

Qoʻmitaga yakka tartibdagi shikoyatlarni topshirish imkoniyati belgilandi [3]. Qoʻmita, 

shuningdek, ishtirokchi davlatlarning Pakt qoidalarini amalga oshirish boʻyicha koʻrilgan 

chora-tadbirlar toʻgʻrisidagi maʼruzalarini ham koʻrib chiqadi. 

Fuqarolik va siyosiy huquqlar toʻgʻrisidagi paktdan farqli oʻlaroq, Iqtisodiy, ijtimoiy va 

madaniy huquqlar toʻgʻrisidagi paktda nazorat organi sifatida tegishli qoʻmitani tashkil etish 

koʻzda tutilmagan, ayniqsa, yakka tartibdagi shikoyatlarni koʻrib chiqadigan organ tuzish 

nazarda tutilmagan edi. Faqatgina 1985-yilda EKOSOS qaroriga binoan Iqtisodiy, ijtimoiy va 

madaniy huquqlar qoʻmitasi taʼsis etildi [4]. Qoʻmita tomonidan amalga oshiriladigan nazorat 

jarayoni Paktga aʼzo davlatlarning maʼruzalarini koʻrib chiqish va tegishli tavsiyalar berishdan 

iborat. 

Inson huquqlarini himoya qilish sohasidagi nazoratni inson huquqlarini himoya qilish 

boʻyicha xalqaro shartnomalar asosida tashkil etilgan boshqa qoʻmitalar ham amalga oshiradi. 

Davlatlar bu qoʻmitalarga tegishli shartnoma qoidalariga rioya etilishi toʻgʻrisida milliy 

maʼruzalar taqdim etishi shart. Aksariyat xalqaro-huquqiy hujjatlarda shikoyat berish tartibi 

ham koʻzda tutilgan. Bola huquqlari boʻyicha qoʻmita 1989-yilgi Bola huquqlari toʻgʻrisidagi 

konvensiyaga muvofiq tuzilgan. Qiynoqlarga qarshi qoʻmita 1984-yilgi Qiynoqlarga va boshqa 

shafqatsiz, gʻayriinsoniy yoki qadr-qimmatni kamsituvchi muomala va jazo turlariga qarshi 

konvensiya asosida faoliyat yuritadi. 1979-yilgi Ayollarga nisbatan kamsitishni bartaraf etish 

toʻgʻrisidagi konvensiyaga muvofiq Ayollarga nisbatan kamsitishni bartaraf etish qoʻmitasi ish 

olib boradi. Irqiy kamsitishning barcha shakllarini tugatish qoʻmitasi 1965-yildagi Irqiy 

kamsitishning barcha shakllarini tugatish toʻgʻrisidagi xalqaro konvensiyaga asosan, Barcha 

mehnat-migrantlari va ularning oila aʼzolari huquqlarini himoya qilish qoʻmitasi esa  

1990-yildagi Barcha mehnat-migrantlari va ularning oila aʼzolari huquqlarini himoya qilish 

toʻgʻrisidagi xalqaro konvensiyaga muvofiq tashkil etilgan.  

Nogironlar huquqlari boʻyicha qoʻmitani tuzishni nazarda tutuvchi Fakultativ protokol 

(2008-yil 3-maydan kuchga kirgan) bilan birgalikda 2006-yildagi Nogironlar huquqlari 

toʻgʻrisidagi konvensiya qabul qilindi. Qoʻmita vakolatiga davlatlarning hisobotlarini va 

individual shikoyatlarni koʻrib chiqish, shuningdek, nogironlar huquqlari buzilishini tekshirish 

kiradi. 2006-yil 20-dekabr da BMT Bosh Assambleyasi tomonidan Barcha shaxslarni majburiy 

yoʻqolishdan himoya qilish boʻyicha xalqaro konvensiya qabul qilingan. Konvensiya nazorat 

mexanizmini — Majburiy yoʻqolishlar boʻyicha qoʻmitani tuzishni nazarda tutadi. Bu qoʻmita 

Konvensiya ishtirokchi-davlatlarining uning qoidalarini amalga oshirish boʻyicha koʻrilgan 

chora-tadbirlar toʻgʻrisidagi hisobotlarini; yoʻqolgan shaxslarning qarindoshlari yoki ularning 

qonuniy vakillari tomonidan yoʻqolgan shaxslarni qidirish va ularning joylashgan joyini 

aniqlash toʻgʻrisidagi iltimoslarni; boshqa ishtirokchi-davlat tomonidan Konvensiyaga rioya 

qilinmaganligi toʻgʻrisidagi individual shikoyatlar va ishtirokchi-davlat xabarlarini koʻrib 

chiqadi. Qoʻmita, shuningdek, ishtirokchi davlat hududida jiddiy qonunbuzarliklar toʻgʻrisida 

maʼlumot olinganda, tashrif uyushtirish vakolatiga ega. 

BMT doirasida inson huquqlarini himoya qilish va ragʻbatlantirish mexanizmlarida 

ularning faoliyat samaradorligidan kelib chiqib islohotlar ham amalga oshirilgan. Xususan, 

BMTning Inson huquqlari boʻyicha komissiyasi faoliyatini tugatilib, uning oʻrniga Inson 

huquqlari kengashi tashkil etildi. Yangi organni tashkil etish toʻgʻrisidagi qaror Komissiya 

faoliyatining samarasizligi bilan bogʻliq edi [5]. 

Taʼkidlash joizki, Kengash Inson huquqlari boʻyicha komissiya davrida amal qilgan 

tartib-qoidalar samaradorligini oshirish imkoniyatidan samarali foydalandi. Kengash doirasida 

“1503-tartib” asosida yaratilgan va ikkita ishchi guruh tashkil etilishi natijasida sezilarli 

darajada takomillashtirilgan Shikoyatlarni koʻrib chiqish tartib-qoidasi, qayta koʻrib chiqilgan 

maxsus tartib-qoidalar, hamda universal davriy koʻrib chiqishning yangi tartib-qoidasi amal 

qilmoqda. 

Inson huquqlari boʻyicha kengash BMT Bosh Assambleyasining yordamchi organi boʻlib, 

BMT Inson huquqlari boʻyicha komissiyasining huquqiy vorisi hisoblanadi. Kengashga BMT 

Bosh Assambleyasi tomonidan BMT Ustavining 13-moddasiga muvofiq oʻzining inson 

huquqlarini himoya qilish vazifasini bajarish uchun asosiy masʼuliyat yuklatilgan. Kengash 

faoliyatining mavzuli yoʻnalishi shundan iboratki, u inson huquqlarini himoya qilish sohasidagi 

dolzarb masalalarni muhokama qilish uchun forum vazifasini oʻtaydi. Inson huquqlarini 

himoya qilishga bagʻishlangan tavsiyalar va rezolyutsiyalarni ishlab chiqish BMT tizimining 

barcha organlari (“Maxsus tartib-taomillar mexanizmi”) doirasidagi faoliyatni samarali 

birlashtirish va muvofiqlashtirishga, shuningdek, muayyan sohada xalqaro huquqni 

rivojlantirishga qaratilgan.  

Ishtirokchi davlatlar tomonidan majburiyatlarga rioya etilishini nazorat qilish 

“Universal davriy sharh” mexanizmi orqali amalga oshiriladi. Bu mexanizm mintaqa yoki 

mamlakatdagi vaziyat haqida dolzarb maʼlumotlarni olish, shuningdek, universal va mintaqaviy 

bitimlarda, jumladan ular tomonidan qabul qilingan boshqa xalqaro majburiyatlarda ishtirok 

etish asosida ishtirokchi mamlakatlarning yillik hisobotlarini toʻrt yarim yilda bir marta koʻrib 

chiqish va tahlil qilish imkonini beradi [6]. 

Yuqorida qayd etilgan organlarning faoliyat tartibi, koʻrib chiqiladigan masalalaridan 

kelib chiqqan holda inson huquqlarini himoya qilish mexanizmlarini bir necha mezonlarga 

koʻra tasniflash mumkin. Jumladan, inson huquqlarini himoya qilish mexanizmi qaysi 

hududlarni qamrab olganligi jihatidan xalqaro darajada universal va mintaqaviy 

mexanizmlarga ajratadi. Universal mexanizmga koʻra, barcha davlatlar aholisi muayyan 

shartlar asosida oʻz huquqlarini  xalqaro organlar doirasida himoya qilishi mumkin. Universal 

mexanizmlar sifatida BMTning ustav organlari, yordamchi organlari, shuningdek shartnomaviy 

organlari va boshqa ixtisoslashgan muassasalarini kiritish mumkin. S.B.Kotlyarov, 

E.A. Chicherov fikriga koʻra, ushbu mexanizmlar xalqaro nazorat inson huquqlarini himoya 

qilish va ragʻbatlantirish funksiyalarining noyob uygʻunligiga ega [7]. Inson huquqlarini himoya 

qilishning mintaqaviy mexanizmlari har bir mintaqa xususiyatlarini hisobga olgan holda tashkil 

etilgan boʻlib, bugungi kunda ular Yevropa tizimi, Amerika tizimi, Afrika tizimi kabi tarzda 

mavjud [10]. 

Inson huquqlarini xalqaro darajada himoya qiluvchi organlar shakliga koʻra ularni sud, 

kvazi-sud va sud boʻlmagan tuzilmalarga ajratiladi. Inson huquqlarini himoya qilish boʻyicha 

xalqaro sud organlari BMT Xalqaro sudi, Inson huquqlari boʻyicha Yevropa sudi, Inson 

huquqlari boʻyicha Amerikalararo sud kabilar doirasida koʻrib chiqish mumkin. Keltirilgan 

misollarda organning tuzilishi, yakka sudyalar va palatalarning vakolatlari, shuningdek qarorni 

ifodalash usuli ishtirokchi davlatlarning milliy sud muassasalari tashkil etilishi va faoliyati 

boʻyicha shakllangan tajribaga asoslanadi. Bunda sudning yurisdiksiyasi va uning qarorlarining 

majburiylik darajasi ham aniqlanadi. 

Kvazi sud organlari, bir tomondan, sud organlariga oʻxshab, xalqaro shartnoma 

ishtirokchisining tegishli murojaati mavjud boʻlgan taqdirda (baʼzi hollarda shaxslar yoki 

shaxslar guruhining murojaati boʻlganda ham) nizoni hal qilishda ishtirok etadi, boshqa 

tomondan, ishtirokchi mamlakatlarda xalqaro shartnoma qoidalariga rioya etilishini 

muntazam ravishda monitoring qilish va bir qator hollarda tergovni boshlash vakolatiga ega 

(Qiynoqlarga qarshi qoʻmita, Inson huquqlari boʻyicha qoʻmita, Majburiy yoʻqolishlar boʻyicha 

qoʻmita va boshqalar). 

Mexanizmlarning tarkibiy tuzilishiga koʻra tasniflanishi ham mavjud boʻlib, unga yakka 

shaxsli va guruhli mexanizmlarni kiritish mumkin. 

Faoliyat obyektiga koʻra mexanizmlar shikoyatlarni koʻrib chiqish va tizimli himoya 

mexanizmlari sifatida tasniflanadi. Bu tasnif shartlidir, chunki koʻpincha mexanizmning 

vakolati taqdim etilgan shaklda inson huquqlariga rioya etilishini nazorat qilishni birgalikda 

amalga oshirishni nazarda tutadi. Biroq, ushbu tasnif doirasida asosiy eʼtibor mexanizmning 

huquqiy tabiatiga qaratiladi (Inson huquqlari boʻyicha qoʻmita va Inson huquqlari boʻyicha Oliy 

komissar bunga misol boʻladi). Faoliyat muddati mezoniga koʻra mexanizmlar vaqtinchalik va 

muddatsiz turlarga ajratiladi.  

Xulosa. Inson huquq va erkinliklarini himoya qilish huquqiy davlatning eng ustuvor 

masalalaridan biri hisoblanadi. Bunda himoyani nafaqat milliy darajada, balki umumeʼtirof 

etilgan jahon standartlari va tamoyillariga muvofiq xalqaro darajada ham amalga oshirish har 

bir shaxs uchun ham ahamiyatlidir. Shu bois ham Oʻzbekiston Respublikasining yangilangan 

Konstitutsiyasi 55-moddasiga ushbu norma mustahkamlandi [8].  

Inson huquqlarini himoya qilish va ragʻbatlantirish boʻyicha xalqaro huquq ham nazariy, 

ham meʼyoriy darajada rivojlanishda davom etmoqda. Inson huquqlari konsepsiyasining 

shakllanish tarixini oʻrganish shuni koʻrsatadiki, vaqt oʻtishi bilan inson huquqlari doirasi 

tobora kengayib bormoqda va hozirgi kunda ushbu mavzuga qiziqish ortib bormoqda. Bu esa 

inson huquqlarini himoya qilishning turli jihatlarini toʻliqroq qamrab olishda namoyon 

boʻlmoqda [9]. Hozirgi vaqtda ushbu mavzu boʻyicha koʻplab xalqaro-huquqiy hujjatlar ishlab 

chiqilgan va qabul qilingan boʻlib, ular ham sud, ham suddan tashqari turli xil nazorat 

organlarini tashkil etishni nazarda tutadi. Ular faoliyatining samaradorligi koʻp jihatdan 

davlatlarning oʻz hududida inson huquqlariga oid umumeʼtirof etilgan xalqaro-huquqiy 

standartlarni milliy qonunchilikka tatbiq qilish hamda ijrosini taʼminlashga bogʻliq hisoblanadi.  

